
Nr. 874 2704 21. desember 1999 

REGLUR 
um ráðstöfun 700 milljón króna aukaframlags 

til Jöfnunarsjóðs sveitarfélaga. 

1. gr. 

Varið skal 350 millj. kr. til þjónustuframlaga til sveitarfélaga á grundvelli 12. greinar 
reglugerðar um Jöfnunarsjóð sveitarfélaga nr. 44/1999. 

2. gr. 

Varið skal 350 millj. kr. til sveitarfélaga þar sem íbúum fækkaði á árunum 1997, 1998 
og 1999. Við úthlutunina verði byggt á upplýsingum frá Hagstofu Íslands um endanlegan 
íbúafjölda 1. desember 1996, 1997 og 1998, og bráðabirgðatölur 1. desember 1999. 

Við úthlutunina skal sveitarfélögum raðað í viðmiðunarflokka eftir íbúafjölda með sama 
hætti og með sama vægi og við úthlutun tekjujöfnunarframlaga á árinu 1999, sbr. 11. gr. 
reglugerðar nr. 44/1999. 

Skerðing verður á úthlutun til hvers sveitarfélags þegar meðaltekjur á íbúa miðað við 
fullnýtingu tekjustofna eru 15% yfir viðmiðunartekjum hvers flokks og fellur niður þegar 
meðaltekjur á íbúa eru 30% yfir viðmiðunartekjum. Skerðing innan þessara marka skal vera 

hlutfallsleg. 

Einungis kemur til úthlutunar framlags hafi fækkun í sveitarfélagi verið umfram 3 íbúa 

á tímabilinu. 

3. gr. 
Reglur þessar eru settar á grundvelli 4. gr. fjáraukalaga fyrir árið 1999 um breytingu 

á 7. gr. fjárlaga fyrir árið 1999 — liður 8.23 og öðlast gildi þegar í stað. 

Félagsmálaráðuneytinu, 21. desember 1999. 

Páll Pétursson. 

Húnbogi Þorsteinsson. 

Nr. 875 21. desember 1999 

REGLUGERÐ 

um sameiningu heilbrigðisstofnana. 

1. gr. 

Heilbrigðis- og tryggingamálaráðherra hefur ákveðið að sameina eftirtaldar heilbrigðis- 
stofnanir: 

Heilbrigðisstofnun Austurlands og hjúkrunarheimilið Sundabúð á Vopnafirði undir 
nafninu Heilbrigðisstofnun Austurlands. Stofnunin skal heyra undir stjórn Heilbrigðisstofn- 
unar Austurlands. 

Heilbrigðisstofnunin á Húsavík og heilsugæslustöð Norður-Þingeyjarsýslu undir nafn- 

inu Heilbrigðisstofnun Þingeyinga. Ráðherra skipar hinni sameinuðu heilbrigðisstofnun 

fimm manna stjórn og fer um skipun hennar skv. ákvæðum 3. mgr. 30. gr. laga nr. 97/1990 

um heilbrigðisþjónustu.

2. gr. 

Reglugerð þessi er sett með stoð í 2. ml. 2. mgr. 24. gr., sbr. 2. mgr. 12. gr. laga nr. 

97/1990 um heilbrigðisþjónustu og tekur gildi 1. janúar 2000. 

Heilbrigðis- og tryggingamálaráðuneytinu, 21. desember 1999. 

Ingibjörg Pálmadóttir. 
Davíð A. Gunnarsson. 

21. desember 1999 Nr. 876 

AUGLÝSING 
um deiliskipulag frístundabyggðar í landi Kringlu Il, 

Grímsnes- og Grafningshreppi. 

Sveitarstjórn Grímsnes- og Grafningshrepps hefur samkvæmt 1. mgr. 26. gr. skipulags- 

og byggingarlaga nr. 73/1997 samþykkt deiliskipulag frístundabyggðar í landi Kringlu |, 

Grímsnes- og Grafningshreppi. Deiliskipulagið tekur þegar gildi. 

Grímsnes- og Grafningshreppi, 21. desember 1999. 

Guðmundur Rúnar Svavarsson sveitarstjóri. 

17. desember 1999 Nr. 877 

REGLUGERÐ 
um 1. breytingu á reglugerð nr. 748/1998 um greiðslur 

almannatrygginga í lyfjakostnaði. 

1. gr. 

1. gr. 2. mgr. hljóði svo: 
Greiðsla Tryggingastofnunar ríkisins fyrir hverja lyfjaávísun (ordination) skal miðast 

mest við 100 daga notkun, nema þegar ávísað er á lyf í eftirtöldum ATC-flokkum (lækn- 
ingaflokkum; Anatomical - Therapeutical - Chemical Classification) en þá miðast greiðslan 
við mest 30 daga notkun: 

ATC-flokkur 
a. Lyf við sársjúkdómi...................0.00..0.0000n near A O2B 

b. Sveppalyf .............000..0. neee rr J02 
c.  Veirulyf ..................000.nne rett rss sr J 05 AB 

d. Geðdeyfðarlyf ...................0.0000. 00. ern nr ant N 06 AB 

3. gr. 2. mgr. hljóði svo: 
Greiðslutilhögun þessara lyfja skal vera sem hér segir: 

1. Fyrir hverja lyfjaávísun greiðir sjúkratryggður fyrstu 1.200 kr. af smásöluverði lyfsins. 
Af smásöluverði lyfsins umfram 1.200 kr. greiðir sjúkratryggður 60%, en þó aldrei 
meira en 2.400 kr. Í þeim tilvikum sem smásöluverð þess lyfs sem afgreitt er, er hærra 
en viðmiðunarverð lyfs, greiðir sjúkratryggður þann aukakostnað sem til fellur. Trygg- 
ingastofnun ríkisins greiðir það sem vantar á fullt smásöluverð eða viðmiðunarverð, 

sbr. viðmiðunarverðskrá.


